
Sitastuti by Agni

அக்³நிதே³வக்ரு’தா ஸீதாஸ்துதி:

அக்³நிருவாச ।
தவ நக²ருசித்³யோத்தை: பாரேபரார்த்³த⁴ரவிப்ரபா⁴
ப⁴வதி ஸததம் மந்தீ³பூ⁴தா ப்ரமோத³வநேஶ்வரி ।
அத² யதி³ ப⁴வத்காருண்யாப்³தே⁴ருதஞ்சதிவீசிகா
ஶிதி²லப்ராயப்ராணோऽப்யஶோப⁴த ஸூர்யவத் ॥ 1॥
ஜநநி மயகா ப்ராப்தம் தேஜஸ்த்வதீ³யநக²த்விஷ-

ஸ்த்ரிபு⁴வநமஹாராஜ்யமப்யணுமாஸதே ।
யதி³த³மகி²லலோகே பூர்ணம் மஹ: ப்ரவிலோக்யதே
தத³பி தவ சேத்³ த்³ரு’ஷ்டம் ரூபம் ப⁴வத்யணுமாத்ரகம் ॥ 2॥
தி³நமணி:ஸ்வோ முக்தாமாணிக்யஹீரமாணிப்ரபா⁴
ஹிமகரகலாகாந்திஸ்தோம:ஸுவர்ணமரீசய: ।
யதி³ஹபு⁴வநே தி³வ்யம் பௌ⁴மம் ததா² கரஜம் மஹ:

ஸகலமபி தந்மந்யே தாவந்மத³ங்க³கலோத்³ப⁴வம் ॥ 3॥
மயி புநரத³ஸ்தேஜோமாத்ரம் த்வதீ³யதநுப்ரபா⁴
விதரணப⁴வ மாத: கா தே ருசாமியதீஸ்துதி: ।
பரமபுருஷப்ராணப்ரேயஸ்தமே ப⁴வதீபரம்
கலயஸி கலாகலாபம் யத்ஸத்த்வம் ததூ³ர்ஜிதமாத்மநா ॥ 4॥
இயதிவிப⁴வே தாஸா பா⁴ஸாமஹோ ஸுமஹாபதே³ ஜயதி
ப⁴வதீ ஸீதேமூர்த்³தா⁴பி⁴ஷிக்த பதா³க³மை: ।
தத³பி ச ந தே த்³ரு’ஷ்ட:க்வாபித்⁴ருவம்மநஸிஸ்மயோ
ந ப⁴வதி யத:காசித்கோடிர்ப⁴வத்ப்ரதியோகி³நீ ॥ 5॥
ப்ரமுத³விபிநக்ரோட³க்ரீடா³பரா பரபூருஷ-

ப்ரணயபத³வீஸீமா ஸாமாநுக்³ரஹபா⁴ஜநம் ।
கலயகலயப்ரேம்ணா ஶ்ரீமத்யதா³ம்பு³ஜயோ: பரம்
விதி⁴ஹரிஹரஶ்ரீஶேஷேந்த்³ராத்³யுபாஸிதமாத்ரயோ:॥ 6॥

பரமபுருஷார்த²ஸ்தே லீலாரஸாத்மகவிக்³ரஹே-

ப்ரமுத³விபிநாந்தஶ்ரீ:ஸம்யோக³விப்ரயுஜாத்மிகா ।
விதி⁴ஹரிஹராத்³யந்தர்நிஷ்டை:²ஸுரை:ஸமுபாஸிதா
ப்ரக்ரு’திமது⁴ராகாரா தா⁴ராம்ரு’தத்³ரவரூபிணீ ॥ 7॥
ரஸிகணிநா யுக்தா ராமேந்து³நாப்ரமுதா³டவீ
ப்ரகடவிலஸத்³ரூபா கோ³பாலிகாபடுவோஶிநீ ।
உத³யஸிகலாகோடிஜ்யோத்ஸ்நமயீமது⁴ராக்ரு’தி-
ர்நிஜரஸமஹாமக்³நாநந்தோ³த³தே: ⁴ ஸ்வஸகீ²க³ணை:॥ 8॥
தவ ஹி ரமண: ப்ரோக்த:ஶ்ரீராமசந்த்³ர இதி ஶ்ருதௌ
தது³த³யபத³ம்ஶ்ரீர்மாயாக்²யா ஶ்ருதாப⁴வதீபுந: ।
த்வபி ஸதிப⁴வேத்ஸத்³பு³த்³தி⁴ஶ்சேஜ்ஜநோ ந விமுச்யதே-
நியதமத² தஜ்ஜாயேதஜ்ஞாநம்யதீ³ஶ்வரகோ³சரா ॥ 9॥
நமோ மஹாசிதா³நந்தி³நீஶக்திஸமேதாய விஶ்வோத³யஸ்தி²தி-
ஸம்ஹரணாமிதலீலாஶாலிநே மஹாபா⁴கை³கரஸிகாய
ப்ரமோத³வநவிலாஸிநே ப்ரமோத³வநநிகேதநசமத்காரக-
ஸ்வாநந்த³ப⁴யநித்யநிரவதி⁴விலாஸப்ரேமாஸ்பத³ஸ்வரூபாய ராமாய ॥ 10॥
துப்⁴யம் ச நமஸ்ததே³கவிஹாரிண்யை ப்³ரஹ்மாநந்தை³கப்ரதிஷ்டா²யை
ஸம்யோக³ஸுதா⁴தரங்கி³ண்யைவியோக³ஹுதாஶகவலீக்ரு’தாஶேஷவ்யதிரிக்தபா⁴வாயை
ஜ்வாலாமாலிந்யை ப்ரஜ்வலந்மஹாபா⁴வாநலஜ்வாலாநுராக³ரஸிகாயை கோ³பேஶ்வர்யை
ஜநகநரேந்த்³ரதநயாயை தத்ர ஶ்ரீநந்த³நது³ஹித்ரே
ஶ்ரீராஜிநீக³ர்பை⁴கமஹாம்ஶு மாலிமாணீக்யமாலாயை
ஶ்ரீஸுகி²தக³வேந்த்³ரநந்த³நப்ரேமைகபா⁴ஜநாயை
ஶ்ரீமாங்க³ல்யகாலாலநலலிதவிக்³ரஹாயை
நிரவக்³ரஹாநுக்³ரஹபாத்ரீக்ரு’தநிஜஜநபரிவேஷ்டிதாயை
பரமபுருஷோரூபப்ரகடிதாஶேஷபுமர்த²தோ⁴ரிண்யை
ஸுதா⁴ரஸத்³ரவஶீதாயை ஸீதாயை ॥ 11॥
இத்த²முக்த்வா ஸ்துதிம் தஸ்யாஸ்த்ரிவேதீ³ரூட⁴ஸத்பதா³ம் ।
த³ண்ட³வந்ந்யபதஶ்சாக்³நிராதி⁴தை³விகரூபத்⁴ரு’க் ॥ 12॥
இதி ஶ்ரீமதா³தி³ராமாயணே ப்³ரஹ்மபு⁴ஶுண்ட³ஸம்வாதே³ பஶ்சிமக²ண்டே³

ஸீதாஜந்மோத்ஸவே தே³வஸ்துதாவேகவிம்ஶோऽத்⁴யாய:॥ 21॥
பு⁴ஶுண்டி³ராமாயணம் । பஶ்சிமக²ண்ட³ । அத்⁴யாய 21/1-12॥

